
Kalaallit Nunaanni Eqqartuussisarnermik inatsisip inatsisillu allat  assigiinngitsut
allanngortinneqgarnissaannut inatsisissatut siunnersuummut missingiut pillugu (Politiit pillugit
aaqgissuusseqginnermik , politiinik naammagittaalliuutiginnissinnaanermik aaqgissuussinermik
pilersitsinermik il. il. naammassinninneq) Namminersorlutik Ogartussat akuersinissaat pillugu
Inatsisartut aalajangiiffigisassaattut siunnersuut.

(Isumaginninnermut, llaqutariinnermut Inatsisinillu Atuutsitsinermut Naalakkersuisoq)

Politiit atuuffiat pillugu inatsisip Kalaallit Nunaannut atuutilernissaanut peqqussutissatut
missingiummut  Namminersorlutik  Oqartussat  akuersinissaat  pillugu Inatsisartut
aalajangiiffigisassaattut siunnersuut.

(Isumaginninnermut, llaqutariinnermut Inatsisinillu Atuutitsinermut Naalakkersuisoq)

Kalaallit Nunaanni eqqartuussisarnermik inatsisip allanngortinnissaanut inatsimmut missingiut
(Pinerlunnernit eqqorneqartut inatsisitigut inissisimanerannik pitsanngorsaaneq) aamma
Pinerlunnernit eqgorneqartunut naalagaaffimmit taarsiissutit pillugit inatsisip
allangortinneqarnissaanik inatsisit assigiinngitsut kunngip peqqussutaatigut Kalaallit Nunaannut
atortuulernerannik peqqussummut missingiut pillugit Inatsisartut aalajangiiffigisassaattut
siunnersuut.

(Isumaginninnermut, llaqutariinnermut Inatsisinillu Atuutsitsinermut Naalakkersuisoq)

Kalaallit Nunaanni ikiaroornartumik aanngajaarniutinillu pinerluttoqgartarnera akiorniarlugu
annertusisamik iliuuseqarnissaq, nunatsinni  politiit amerlineqarnissaat aammalu
suliassagarfimmut  tassunga  amerlanerusunik  aningaasaliisogarnissaq anguniarlugu
Naalakkersuisut Naalagaaffiup oqartussaasuinut saaffiginneqqullugit peqquneqarnissaannik
Inatsisartut aalajangiiffigisassaattut siunnersuut.

(Inatsisartunut ilaasortaq Erik Jensen, Siumut)

Inatsisartut aalajangiiffigisassaattut siunnersuutini sisamaasuni pingasut Isumaginninnermut,
llagutariinnermut Inatsisinillu Atuutsitsinermut Naalakkersuisumit siunnersuutiginegartut kiisalu
Inatsisartunut ilaasortamit Erik Jensenimit Siumumeersumit siunnersuutigineqartoq ataatsikkut
oqgaluuserineqartussat, tamarmillu inuit inatsisitigut illersornegarnerunissaannut kiisalu
minnerunngitsumik nunatsinni politiit atuuffiinut tunngassutegartunut qulequttanut Siumumiit
imaattumik oqaaseqaateqassuugut.

Siumup pingaartilluinnarpaa inuiaat inatsisitigut illersugaanerisa qulakkeersimajuarnissaa.
Taamaattumik Siumup eqqgartuussivegarnerup pitsanngorsarnegartuarnissaanut sulinermut
peqgataassaaq peqgataajuassallunilu.



Kalaallit Nunaanni Eqqartuussisarnermi aammalu Pinerluttulerinermi Inatsit 1. januar 2010
aallarnerfigalugu atuutilersinneqarput  Eqqartuussiveqarneq Pillugu  Ataatsimiititaliarsuup
ukiorpaalunni suliagareernerata kingunerisaanik.

Inatsisinik atuutsitsinermut ogartussaaffik ilisimasatsituut Naalagaaffiup ataani suli inissisimavoq,
taamaattumillu  suliassanut  taakkununnga tunngatillugu allannguinissanik  imaluunniit
siunnersuutinik nutaanik siunertaqartoqartillugu nunatta tusarniarnegaggaartarnera taamalu
siunnersuutinut missingiusianut isumagqgataanissat qulakkeerniarlugit Inatsisartut
ogaaseqaateqarnissaat nalinginnaasumik qulakkeerniarnegartarpogq.

Nunatsinni  politeegarnerup  unnerluussisussaatitaasogarnerullu  naalagaaffimmi  nunap
immikkoortuini  allanisuulli  pitsaassutsikkut  qulakkeersimaneqarnissaa ineriartornermullu
malinnaatinnegarnissaa pingaaruteqartoq Siumumi isumaqgarpugut — nunatsinnili pissutsit
immikkuullarissinnaasaqisut toggammavigalugit ilusilersuinissaq qgitiutilluinnarlugu.

Politiit innuttaasunut sullissinerat suli pitsaanerusoq eqaannerusorlu matumani anguniarnegarmat
Siumumi iluarisimaarparput, ilaatigut najukkani inuiagatigiinnik pitsaanerpaamik attavegartar-
nissat suleqatigiittarnissallu qulakkeerniarlugit nunap immikkoortuani siunnersuisooqatigiinnik
pilersitsisoqarnissaa anguniagaasoq assut Siumumi tapersersornartipparput, tassuunakkut
innuttaasut inatsisitigut kiffartuunneqarnerat qulakkeerneqarsinnaanerusutut isumaqarfigigatsigu.

Innuttaasut politiit atuuffii pillugit ersarissunik ullumikkumullu naapertuuttunik inatsisitigut
maleruagassanik tunuliaqutserniarneqarnerat aalajangersaaffiginiarneqarmat Siumumi aamma
pitsaasutut isumaqarfigaarput, taamaaliornikkut innuttaasut nalorninaatsumik politiiniit
kiffartuunnegarnissamik atugassarititaaffiat nukittorsarneqartussaammat eqaallisaavigineqar-
lunilu.

Innuttaasut  ulluinnarni  politiinit  ikiornegarnissamik  pisinnaatitaaffiat nalorninaatsumik
ilisimaqarfigissallugu pingaaruteqarpoq, akerlianillu politiit akuliussinnatitaanermut aamma
killissaat sumiinnersoq ilisimasaqarfigilluassallugu pingaaruteqartorujussuulluni. Innutaasut
inatsisitigut isumannaatsuunissaat ilaatigut manna aqqutigalugu patajaallisarniarneqarmat
Siumumiit nuannaarutigaarput pitsaasutullu nalilerlutigu.

Pinerluttogarsimatillugu pinerlinegarsimasunut atugassarititaasut ullumikkornit suli pitsaanerusa-
riagarnerannik anguniagagarneq aamma Siumumi pitsaasutut nalilerparput, ilaatigummi inuiattut
immikkuullarissumik najugaqariaaseqarnitta inuillu amerlanngittuunitta inatsisitigut qularnaatsu-
mik illersornegarnissaq pisinnaatitaaffiusariagartoq isumagqgarluta.

Inatsisartunut ilaasortaq Erik Jensen Siumumeersoq isumagqatigaarput ogarmat ikiaroornartoq
tassaasoq nunatsinni ajornartorsiutit annerpaartaasa ilaat. Erik Jensenip siunnersuutegarnermigut
anguniarpaa ikiaroornartumik aanngajaarniutinillu pinerluttoqgartarnera akiorniarlugu anner-
tusisamik iliuusegarnissag, tamannalu Siumumi isumagqatigilluinnarparput.



Ikiaroornartup sinerissami piffinni amerlasuuni ajornartorsiutaanera tusartuartarparput,
tassuunakkullu Siumumi takusinnaasorivarput ajornartorsiut piffinni tamani minnerusumik
annerusumilluunniit atuuttoq, allaat nunaqarfinni.

Tamanna ilungersunarpoq akiorniagassaavorlu.

Akiuiniarnermi periutsit assigiinngitsorpassuit iliuuserineqarsinnaasut Siumumi isumaqarpugut,
ilaatigut pinaveersaartitsineq annertuumik aqqutigalugu suliniarnikkut. Pinaveersaartitsinermik
suliagartut maannamut angusimasaat pitsaasut pillugit Siumumiit pinngitsoorusunngilagut
qujaffigissallugit.

Aaqgissuusseqginnerup kinguneranik nunatsinni piffinni  politeeqarnikkut inuttalersuineq
allanngorsimavoq, tamassumalu ilaatigut kinguneraa piffinni ataasiakkaani suliassatigut
angummassinnaaneq killegalerluni. Piviusoq taannaavog.

Taamaammat  siunnersuutegartoqg Siumumiit isumagatigaarput politiit amerlassusaat
akiuiniarnermut nallersuussinnaanerusariagartut aammalu akiuiniarneq eqqarsaatigalugu
gularnaatsumik periuseqarnissamik iliuuseqarniarneq annertunerusariagartoq.

Politeeqarneq ilanngaasorisoqarnerlu  nukittorsartuassagipput  Siumumi isumagarpugut,
taamaaliornikkut  ikiaroornartumut  aanngajaarniutinullu  akiuiniarneq  timitagarnerusoq
angusinnanerussagatsigu.

Taamatut naatsumik ogaaseqarluta aalajangiiffigisassatut siunnersuutit tamarmik Siumumiit
taperserpagut Inatsisinullu ataatsimiititaliami suliarineqarnissaat inassutigalutigu.

Anders Olsen, Siumut.



